
FRANCISCO FERNANDEZ DEL RIEGO
NA REAL ACADEMIA GALEGA

FRANCISCO FERNANDEZ DEL RIEGO IN THE ROYAL GALICIAN ACADEMY

Victor F. Freixanes
Real Academia Galega

Resumo: Francisco Fernidndez del Riego ingresou como académico de numero
na RAG o 26 de novembro de 1960, ainda que con anterioridade a esta data,
xa participaba activamente na renovacién da institucién traballando pola
incorporacién de persoeiros comprometidos coa lingua e mesmo co pensa-
mento galeguista. En 1997 asume a presidencia e durante catro anos, ata o
2001, lidera un proxecto de futuro que supdn, entre outras iniciativas, a reno-
vacién dos estatutos fundacionais. Mais a stia achega mais significativa, acaso a
de maior transcendencia para a lingua e a cultura galegas, foi a creacién do Dia
das Letras Galegas. Sesenta anos despois podemos dicir que esta celebracién
implica a toda a sociedade dentro e féra de Galicia.

Abstract: Francisco Ferndndez del Riego was inducted into the Royal Galician
Academy as a full member on 26 November 1960. Previously, he had partici-
pated actively in the renewal of the institution by facilitating the inclusion of
figures who were committed to the Galician language and engaged in Galicia-
nist thought. He was president of the RAG from 1997 to 2001 and focused on
the future, undertaking such initiatives as, amongst others, the revision of the
institution’s bylaws. His most significant contribution, and perhaps the most
decisive for Galicia’s language and culture, was the creation of Galician Lite-
rature Day. Sixty years later, the annual event draws upon considerable social
support within and beyond Galicia.

1.

Francisco Fernidndez del Riego, a quen con admiracion e afecto todos chamaba-
mos don Paco, ingresou como académico de ndmero na RAG o 26 de novem-
bro de 1960, nunha sesién plenaria extraordinaria que se celebrou no salén de
actos do Circulo de Artesins da cidade da Corufia. A entidade, fundada en 1847,
denominabase daquela Reunién Recreativa e Instructiva de Artesanos e estivo
historicamente vencellada ao liberalismo e ao galeguismo. Dende ela promové-
ronse acontecementos significativos da cultura do Rexurdimento, como os Xogos
Florais de 1884 e a homenaxe a Rosalia de Castro en setembro de 1885, que se
celebrou no Teatro Principal presidida por Emilia Pardo Bazdn. O 30 de setembro
de 1906 presentouse nos seus locais a Real Academia Galega, constituida un ano
antes (4 de setembro de 1905), e nestas mesmas instalaciéns tivo lugar a solemne
homenaxe a Concepcién Arenal. En 1918 recibiuse como académica de honra
a Soffa Casanova. Nese mesmo ano programouse a homenaxe a Eduardo Pon-
dal, que finara o ano anterior. Seguindo esta tradicién, que deu acollida tamén
a outros académicos, no Circulo de Artesans (Reunién Recreativa e Instructiva
de Artesanos) leu Fernandez del Riego o discurso de ingreso na Real Academia
Galega, titulado Un pais e unha cultura: a idea de Galicia nos nosos escritores, que
respondeu Ricardo Carballo Calero en nome da institucién. Na sia intervencion,
0 novo numerario fixo unha viaxe pola literatura galega dende o século xix, salien-
tando a significacion do discurso das letras na construcién da identidade do pafs.!

Mais a relacién e o compromiso coa Academia vifia de atras. O 4 de abril
de 1948 Fernédndez del Riego xa fora proposto como académico correspondente,
presentado por Manuel Casés Fernandez —que entén era presidente da institu-
cién—, por Alejandro Barreiro e por Leandro Carré. Dez anos despois (o 12 de
novembro de 1958), os académicos Manuel Gémez Roman, Ramén Otero Pedrayo,
Sebastidn Martinez-Risco e 0 mesmo Manuel Casés Fernandez asinan a proposta
para recibilo como académico numerario, o que se oficializa en xunta ordinaria
0 21 de xufio do ano seguinte. Daquela presentouse tamén outra candidatura,

1 Pode consultarse no sitio web da RAG, xunto coa biograffa do autor.

a do xornalista Francisco Leal Insua,’ promovida polos académicos Victoriano
Taibo Garcia, José Espinosa Rodriguez, Francisco Vales Villamarin e Ramén de
Artaza Malvérez. Leal Insua era entén académico correspondente, igual que Del
Riego; xuntos colaboraran de mozos, con Alvaro Cunqueiro, Aquilino Iglesia
Alvarifio, Noriega Varela e Xosé Diaz Jacome entre outros, na revista Vallibria
(1930) que dirixfa en Mondofiedo Xosé Trapero Pardo, e nestas datas da eleccién
académica figuraba 4 fronte do xornal Faro de Vigo. Tratabase de cubrir a cadeira
que deixara vacante por falecemento Florentino Lopez-Cuevillas. A candidatura
de Del Riego obtivo vinte votos e a de Leal Insua, trece.’

O 13 de novembro de 1960 a Academia acordou en xunta ordinaria a data de
ingreso. A acta di literalmente:

En cumplimiento de lo que preceptiian los Estatutos corporativos, designose
una comisién encargada de dictaminar respecto de los discursos de ingreso en
la Academia de don Francisco Ferniandez del Riego y de contestacion, éste de
don Ricardo Carballo Calero. Por unanimidad fueron nombrados los Numera-
rios don Domingo Garcfa Sabell, don Isidro Parga Pondal y don Aquilino Iglesia
Alvarifio.

Estos compafieros expresaron el deseo de que se suspendiese la reunién por
breves momentos, con objeto de redactar los informes solicitados, cosa que se
hizo con la aprobacién de todos los presentes.

Reanudada la sesién, por el Secretario que suscribe, se dio lectura al escrito que
los Académicos aludidos presentaron, siendo aprobado sin reparo alguno por la
Asamblea, sefialandose a continuacién el dfa veintiséis del mes actual para el
acto de recepcién del Numerario electo sefior Ferndndez del Riego.

2 Francisco Leal Insua (Viveiro, 1910 - Madrid, 1997) xa fora candidato para ingresar na RAG pouco tempo
antes, competindo con Isidro Parga Pondal. Estaba casado coa pintora Xulia Minguillén (Lugo, 1906 -
Madrid, 1965), autora dun cofiecido retrato de Fernandez del Riego cunha paisaxe da ria de Viveiro ao
fondo, cadro que se presentou nunha exposicion en Vigo no ano 1951. Ambos os dous, Del Riego e Xulia
Minguillén viviran a infancia en Lourenzé case que porta con porta, na mesma rdia e na mesma praza.

3 Os vinte votos a favor de Del Riego foron os seguintes: Ramén Otero Pedrayo, Vicente Risco, Xests Ferro
Couselo, Xaquin Lorenzo, Manuel Gémez Roman, Xosé Filgueira Valverde, Antonio Iglesias Vilarelle,
Lufs Iglesias, Ramén Marfa Aller, Aquilino Iglesia Alvarifio, Antonio Fraguas, Fermin Bouza Brey, Gonzalo
Lopez Abente, Manuel Casés, Ricardo Carballo Calero, Domingo Garcfa-Sabell, Manuel Chamoso Lamas,
Sebastian Martinez-Risco, Leandro Carré Alvarellos e Manuel Banet Fontenla. Apoiaron a candidatura
de Francisco Leal Insua: José Espinosa Rodriguez, Victoriano Taibo, Xulio Sigiienza, Antonio Rey Soto,
Francisco Véazquez Saco, Ramén de Artaza Malvarez, Manuel Vazquez Seijas, José Luis Bugallal Marchesi,
Julio Davila Diaz, Julio Rodriguez Yordi, Francisco Vales Villamarin, Joaquin Freire de Andrade e Angel
del Castillo. Abstivéronse: Salustiano Portela Pazos, Enrique Chao Espina e Paulino Pedret Casado.

O 26 de novembro celebrouse, pois, a recepcion 4s 20:00 horas no salén de

actos da Reunién Recreativa e Instructiva de Artesanos, que o cedeu xenerosa-
mente para tal ocasion. Sesion publica e solemne, presidida por Sebastidn Mar-
tinez-Risco, na que actuou como secretario Francisco Vales Villamarin e como

tesoureiro Leandro Carré Alvarellos.

14

Entre los asistentes —informa a acta— figuraban los miembros Numerarios y
Correspondientes de la Academia que en la localidad residen, asf como muchos
llegados de diferentes puntos de la regién a este objeto; representaciones de los
centros de cultura y selecto putblico, que abarroté totalmente el amplio y mag-
nifico salén.

También se registrd la presencia de numerosas sefioras.

Abierta la sesién por el sefior Martinez Risco, procedié el Secretario, sefior
Vales Villamarin, a la lectura del acta de la eleccién de don Francisco Fernan-
dez del Riego y a la convocatoria circulada al efecto entre los miembros de
este regio Instituto. Después, los Académicos de ndmero don Domingo Garcfa
Sabell y don Isidro Parga Pondal acompafiaron al recipiendario hasta el lugar
designado a éste en el estrado presidencial, para proceder a la lectura de su
reglamentario discurso de ingreso.

El sefior Fernandez del Riego ley6 su discurso, notable pieza literaria y de inves-
tigacion, que versé sobre “Un pafs e unha cultura. A idea de Galicia nos nosos
escritores”. Antes, en exquisitos parrafos, dedicé un recuerdo emocionado a
su antecesor en el sillén corporativo, don Florentino Lopez Cuevillas Alonso.
Seguidamente, el miembro Numerario don Ricardo Carballo Calero, designado
para contestar al nuevo Académico glos6 lo més saliente del discurso de éste,
haciendo una muy completa semblanza del sefior Ferndndez del Riego.

Los dos Académicos se expresaron en idioma gallego.

Finalmente, entre nutridas ovaciones, don Sebastian Martinez Risco impuso al
sefior Fernandez del Riego la medalla corporativa, dandole el abrazo tradicional.
El solemne acto termind con unas palabras del sefior Martinez Risco, en las que
expreso la satisfacciéon de la Academia por contar con tan relevante miembro.
El sefior Martinez Risco fue también muy aplaudido. Eran las nueve y treinta
horas de la noche del expresado veintiséis de noviembre de mil novecientos
sesenta, de todo lo cual, como Secretario, certifico con el visto bueno del sefior
Presidente.

Francisco Vales Villamarin

V2 B®. El Presidente, Sebastian Martinez Risco

2.

Con anterioridade a esta data, Francisco Fernandez del Riego xa vifia partici-
pando moi activamente no desefio estratéxico da Academia, mais concretamente
na stia necesaria renovacion, seleccionando a incorporacién de novos persoei-
ros que recuperasen a sda actividade e, sobre todo, o compromiso galeguista
que a definfa historicamente. Despois da guerra a institucién figuraba moi min-
guada, igual que a propia cultura galega. O presidente Manuel Casas Ferndndez
(1867-1960), que fora alcalde da Corufia durante a ditadura de Primo de Rivera,
logrou que o novo réxime non a disolvese, como aconteceu co Seminario de Estu-
dos Galegos, por exemplo, mais ao prezo de diminuir a stia actividade e a sta sig-
nificacién. Na ampla correspondencia que conservamos de Ferndndez del Riego
con compafieiros de xeracion e outros como Ramén Otero Pedrayo, a quen todos
tifian por mestre e guieiro, hai numerosas alusiéns e mesmo indicaciéns concretas
verbo da necesidade de traballar a prol de determinados candidatos para fortale-
cer 0 que nos seus escritos el mesmo considera primeira institucién simbélica da
nosa lingua e a nosa cultura.

Nun dos seus libros de memorias, O rio do tempo. Unha historia vivida, escribe:

A institucién fundada no ano 1905 puido sobrevivir durante a guerra civil
polas xestiéns de don Manuel Casés que ocupaba a presidencia da mesma. Sen
embargo, o labor académico non sé esmorecera, senén que case se poderfa
chatar de desgaleguizador. Por mor das circunstancias, para cobrir as moitas
vacantes, chegaron a ser membros numerarios homes non identificados cos
problemas da lingua e da cultura autéctonas. Mesmo houbo momentos nos que
se fixeron manifestaciéns putblicas indocumentadas e culturalmente irrespon-
sables. Asf as cousas, pareceunos que non debiamos desentendernos da vida da
Corporacién, pesie 4 sia inoperatividade. A Academia Galega gozaba de certo
carcter representativo, polo menos a nivel oficial. Ainda que silandeiramente,
comprifa proceder ao seu remozamento. (1990, pp. 234-235)

Tal remozamento significaba traballar a prol da incorporacién de candidatos
renovadores. Entre 1950 e 1960 sobre todo son numerosas as xestions de Fernan-
dez del Riego para integrar novos académicos da 6rbita do galeguismo. Non foi el o
nico; a figura de Otero Pedrayo era moi importante. No ano 1950 credrase a edi-
torial Galaxia, plataforma que presidia o sefior de Trasalba e que entre os seus fun-
dadores reunia vellos compafeiros do Partido e das Mocedades Galeguistas, xunto
con representantes do galeguismo no exterior, de Buenos Aires principalmente.
Naquelas datas xa estaban na RAG Ricardo Carballo Calero, que ingresou no
ano 1958, e Domingo Garcfa-Sabell (1959), ademais dalgunhas figuras histéricas

© 2023. REAL ACADEMIA GALEGA. Boletin da Real Academia Galega 384, 11-22
ISSN: 1576-8767  ISSN-e: 2605-1680 15



Victor E Freixanes

como o devandito Otero Pedrayo (1929) e outras de relevancia como Fermin
Bouza-Brey (1941), Aquilino Iglesia Alvarifio (1949), Manuel Gémez Romén
(1951), Ramén Villar Ponte (1951), Xests Ferro Couselo (1951), Xaquin Lorenzo
(1951), Xosé Filgueira Valverde (1951) ou Antonio Fraguas (1956). Mais non
abondo para asumir a estratexia galeguizadora que Del Riego e o grupo de vellos
galeguistas republicanos proponfan. Xosé Luis Franco Grande, n’Os anos escuros.
A resistencia cultural dunha xeracion (2004), fala deste periodo e mais do impulso
que no seu dfa lle deu 4 instituciéon Sebastian Martinez-Risco cando asume a
presidencia en 1960, logo do falecemento de Manuel Casas. Xusto ese ano, ingresa
na Academia Francisco Fernidndez del Riego.

Nun primeiro momento Del Riego optxose 4 stia candidatura, considerando
que podia ser moito mais Gtil na retagarda, non na primeira lifia, mais a operacién
estaba desefiada. Non é casual que na proposta aparezan Otero Pedrayo e Manuel
Goémez Roman, que foron compafeiros seus no Partido Galeguista, o segundo
incluso secretario deste na clandestinidade despois da guerra. Tampouco estrafia a
presenza de Sebastidan Martinez-Risco, que figura entre os fundadores da editorial
Galaxia en 1950 e que vifia de asumir a presidencia da RAG o 10 de outubro de
1960, pouco antes do ingreso de Del Riego, iniciando o proceso de renovacién ao
que fai referencia Franco Grande nas stias memorias.

A némina de incorporaciéns “galeguistas” acelérase logo do ingreso do de Lou-
renzé: Isidro Parga Pondal xa lera o seu discurso en xufio do mesmo ano 1960,
mais Alvaro Cunqueiro e Anxel Fole entran na RAG en 1963, Xosé Marfa Alva-
rez Blazquez en 1964 (fora elixido en 1962) ao tempo que Valentin Paz Andrade,
ainda que este non le o discurso ata 1978, Rafael Dieste en 1967 (1970),* Marino
Doénega Rozas en 1968 (1973), Xests Taboada Chivite en 1965 (1976), segundo
se van producindo vacantes. En todos estes casos aparece Francisco Fernidndez
del Riego entre os promotores.

O caso de Cunqueiro tivo unha significacién especial. Compafeiro de andai-
nas universitarias nos anos composteldns da Segunda Reptblica, Del Riego, xunto
con Ricardo Carballo Calero, participara moi activamente na recuperaciéon do de
Mondofiedo para a literatura galega. Son moitas as alusién na correspondencia
4 necesidade de avivar a candidatura do autor de Merlin e familia. En cartas a
Ramoén Pifieiro, Otero Pedrayo e outros amigos, Fernandez del Riego insiste en
que sexa Cunqueiro quen se incorpore 4 institucién antes ca el. En calquera caso,
foi Del Riego o encargado de dar resposta ao seu discurso de ingreso: Algunhas
imaxinacids sobre tesouros, que a editorial Galaxia publicaria co titulo de Tesouros

nowos e vellos (1964).

4 A primeira data corresponde 4 eleccién do académico, a segunda é a de lectura do discurso de ingreso.

Entre os novos académicos promovidos por Francisco Fernandez del Riego
figura tamén Eduardo Blanco Amor, que foi proposto por Ramén Otero Pedrayo,
Domingo Garcia-Sabell, Xests Ferro Couselo e Francisco Vales Villamarin, ade-
mais do noso académico, e resultou electo en xunta ordinaria da RAG o 30 de
xaneiro de 1972. Blanco Amor non chegou a tomar posesién da cadeira como
académico numerario. Faleceu en Vigo en decembro de 1979.

Propostos por Francisco Ferniandez del Riego, que formaba parte da terna
correspondente, foron elixidos mais tarde Andrés Torres Queiruga, Eduardo
Moreiras Collazo e Xaime Isla Couto.’

Ademais de propostas para a incorporacién de numerarios, Fernandez del Riego
animou e asinou varios ingresos de académicos correspondentes, cos perceptivos
informes: Alejandro Campos Ramirez (“Alejandro Finisterre”), proposto ademais
por Ferro Couselo e Alvaro Cunqueiro, e electo en xunta do 17 de decembro de
1967. Hipolito de Sa Bravo, proposto por Francisco Vales Villamarin, Francisco
Ferndndez del Riego e Xosé Marfa Alvarez Blazquez, e electo en xunta de 26 de
xaneiro de 1969. Tomas Barros, proposto por Francisco Vales Villamarin, Fran-
cisco Fernandez del Riego e Eduardo Moreiras, e electo en xunta de 23 de marzo
de 1980. Olga Gallego Dominguez, proposta por Francisco Ferniandez del Riego,
Antonio Gil Merino e Xulio Francisco Ogando Vézquez, e electa o 26 de outu-
bro de 1980.° Andrés Martinez-Moras Soria, proposto por Valentin Paz-Andrade,
Francisco Fernandez del Riego e Xosé Marfa Alvarez Blazquez, e electo en xunta
do 20 de setembro de 1981; e Florencio Delgado Gurriaran, proposto por Fran-

cisco Fernandez del Riego, Ogando Vézquez e Valentin Paz-Andrade, e electo o
19 de xullo de 1981.

5 Andrés Torres Queiruga foi proposto por Domingo Garcfa-Sabell, Francisco Fernandez del Riego e Ramén
Pifieiro Lopez, e electo en xunta de 3 de xufio de 1979. Ingresou o 20 de xufio de 1980. Eduardo Moreiras
Collazo foi proposto por Francisco Fernandez del Riego, Alvaro Cunqueiro e Marino Dénega. Electo en
xunta de 15 de maio de 1977, ingresou o 28 de abril de 1991. Xaime Isla Couto foi proposto por Ramén
Pifieiro, Francisco Ferndndez del Riego e Isidro Parga Pondal, foi electo en xunta de 17 de febreiro de 1974
e ingresou 0 29 de xaneiro de 1999.

6 O 15 de novembro de 1985 Olga Gallego Dominguez ingresou na RAG como académica de ndmero,
promovida por Manuel Chamoso Lamas, Francisco Ogando VAzquez e Francisco Xavier Rio Barja. Foi a
primeira muller que ingresou na Academia, pois a anteriormente electa, Francisca Herrera Garrido, non
chegou ler o seu discurso e, por tanto, non tomou posesién da cadeira. O discurso de Olga Gallego titilase
As barcas e as barcaxes da provincia de Ourense no antigo Réxime. Respondeulle en nome da institucién o
académico Antonio Gil Merino.

3.

Os traballos literarios de Fernidndez del Riego na RAG céntranse en labores de
difusién cultural e critica, achegas publicadas todas no Boletin anual da institu-
cién (BRAG).” Dada a enorme producién do autor e o seu vencello con outras
empresas e entidades, moi fundamentalmente coa editorial Galaxia, onde exerceu
de editor e xerente, coa revista Grial, da que foi codirector xunto con Ramén
Pifieiro entre os anos 1963 e 1988, e coa Fundacién Penzol, que dirixiu dende a
stia creacién en 1963 ata pouco antes do seu falecemento, o ntimero de referen-
cias na RAG, comparadas co conxunto da sta obra, é cuantitativamente menor,
mais non por iso pouco relevante.

A primeira colaboracién da que temos noticia é do ano 1956, “O mundo de
Eduardo Pondal”, publicada no ntimero 309-320 do BRAG. No ntmero 339-344
do ano 1961 publica unha “Bibliografia de Ramén Cabanillas”. En 1975, ano no
que lembrabamos vinte e cinco anos do pasamento en Buenos Aires de Castelao,
publica no ndmero 357 do BRAG “Nova presencia de Castelao”. Méis adiante, no
ano 2000, salientamos no ntimero 361 tres notas necroléxicas sobre vellos com-
pafieiros e amigos: Alvaro Cunqueiro Mora, Ramén Martinez Lépez e Ricardo
Carballo Calero, asi como outra no ano 2002 (ntdmero 363 do BRAG) dedicada
a Marino Dénega Rozas.

Xa fixemos referencia 4 sda actividade na posguerra, pilotando dende a reta-
garda o proceso de renovacién da Academia, traballando pola incorporacién de
persoeiros comprometidos coa lingua e mesmo co pensamento galeguista, esmo-
recido despois da contenda. Nese momento contou coa colaboracién activa de
Ramén Otero Pedrayo. Na correspondencia entre os dous hai moitas referencias
a ese proceso.’

Outro gran momento de Ferndndez del Riego é cando en 1997, con 84 anos,
asume a presidencia da institucién, logo da renuncia de Domingo Garcia-Sabell.
Durante catro anos, ata o 2001, de novo lidera un proxecto de futuro que supdn,
entre outras iniciativas, a renovacién dos estatutos fundacionais —que non se
actualizaran dende 1905— e a reestruturaciéon do nimero de membros nume-
rarios, establecendo mandatos de catro ou todo o mdis oito anos para os cargos
executivos, que ata ese momento eran practicamente vitalicios; o inicio dun pro-
ceso de nova organizacién do traballo e de dixitalizacién de fondos, que despois

7 Actualmente dispofiibles na web da Academia.

8 Recollida no volume Rexistros no vento. Epistolario entre Francisco Ferndndez del Riego e Ramén Otero Pedrayo
(2023). Son mais de 400 cartas, correspondencia cruzada procedente na stia meirande parte dos fondos da
Fundacién Otero Pedrayo e da Fundacién Penzol, en Vigo. A edicién e as notas son responsabilidade de
Patricia Arias Chachero, e o limiar de Xestis Alonso Montero.

continuarfa o seu sucesor, Xos¢é Ramén Barreiro Fernindez; a reactivacién de
publicaciéns esmorecidas, entre elas o propio Boletin da Academia; o afianza-
mento da presenza social da institucién alén do estrito espazo académico e, sobre
todo, a creacién de novas pontes de didlogo, que permitiron a incorporaciéon 4
RAG de persoas que se mantifian distantes ou que eran abertamente criticas.
Durante o mandato de Fernidndez del Riego incorporaronse 4 Academia: Xosé
Lufs Franco Grande (3/VII/1998), Antén Santamarina Fernandez (24/X/1998),
Xaime Isla Couto (29/1/1999), Andrés Fernandez-Albalat (28/V/1999), Ramén
Lorenzo Vazquez (7/V/1999), Francisco Fernandez Rei (25/1X/1999), Xosé Luis
Méndez Ferrin (3/1X/2000), Xohana Torres Ferndndez (27/X/2001) e Xosé Neira
Vilas (17/X1/2001). Este tltimo evoca nun dos seus libros de memorias, Cartas
e lembranzas. Epistolario con Francisco Ferndndez del Riego, 1959-2007 (2013), a
derradeira visita que, xunto con Anisia Miranda, lle fixo na sta residencia viguesa
da praza de Compostela, en marzo de 2009. Tifia don Paco 96 anos. “Falamos
de moita cousas”, escribe Neira Vilas, “[...] da democracia, do sistema das auto-
nomias, e referimonos a algtins escritores novos, ¢ uso de Internet e do teléfono
mobil, 4 edicién de libros, 6s concursos literarios, 4 normativa lingiifstica, 4 Real
Academia Galega, que el presidira ata non habia moito, promovendo unha nece-
saria renovacion... Satisfacialle que lle dixésemos isto, e apofifa: ‘Fixen o que pui-

den”™ (2013, pp. 60-61).

4.

Mais a achega mais significativa de Francisco Ferndndez del Riego, acaso a de
maior transcendencia para a lingua e a cultura galegas no pasado e no presente
século, foi a creacién do Dia das Letras Galegas pouco tempo despois da sta
incorporacién 4 Academia no ano 1960. O proceso estd moi documentado. E tifia
un antecedente. No ano 1933, Del Riego xa publica un artigo en El Pueblo Gallego
(25/V11/1933) no que fala da necesidade de ir promovendo unha semana “dedi-
cada 4 cultura galega, coa emocién, coa intensidade e coa riqueza que tal empresa
esixe e merece” e fala, entre outras cousas, da celebracién dunha Festa do Libro
Galego con vocacién de incidir na sociedade, sobre todo para espallar nas escolas.

A historia é cofiecida. A pouco de chegar, Del Riego ponse en contacto con
vellos amigos, académicos e non académicos, para promover unha iniciativa
destas caracteristicas dende a primeira institucién cultural do pais. Seica houbo
algunhas reticencias, visiéns pesimistas que el non compartia. Nas moitas horas
de conversa que tiven ocasién de manter con el, moitas veces escoiteino renegar
do pesimismo, unha pexa que seica leva o pais enriba produto da frustracién his-
torica, mais que el entendia que debiamos combater con vontade, coherencia e

visién de futuro. A iniciativa do Dia das Letras nacia en parte para contrarrestar
a celebracién do Dia do Libro, en castelan, o 23 de abril, aniversario da morte
de Miguel de Cervantes. “Un dia para o libro e as letras galegas”, comentou, e
remexendo na memoria deu co 17 de maio, data na que, a falta de colofén ou
informacioén editorial, Rosalia de Castro asina a dedicatoria de Cantares galle-
gos 4 escritora Fernan Caballero (Cecilia Bohl de Faber) en 1863. Tamén era a
data do nacemento do seu esposo, Manuel Murguia, que moito tifia que ver coa
publicacion. En 1963 facianse cen anos da primeira edicién dun libro que se con-
sidera fundacional da nosa literatura moderna (o Rexurdimento).

Para tal fin, Del Riego retine a sinatura doutros dous compafieiros de corpora-
cién: Manuel Gémez Romén e Xesus Ferro Couselo. Os dous ingresaran na Aca-
demia antes ca el e formaban parte da estratexia galeguista que vifian desefiando
dende a década anterior. Velaqui o texto coa argumentacién que o 20 de marzo de
1963 os tres académicos presentan para que se considere a iniciativa:

Con motivo de se celebrar no presente ano o Centenario da pubricacién de

“Cantares gallegos” de Rosalfa de Castro, os membros numerarios que subscri-
ben someten 4 consideracién da Xunta xeneral da “Real Academia Gallega”, a
seguinte proposta:

12.- Todos sabemos que o libro rosalian editado en 1863, ten sido a primeira
obra maestra con que contéu a Literatura Galega Contemporédnea. A siia apari-
cién veu a lle dar prestixio universal 4 nosa fala como instrumento de creacién
literaria. Representa, pois, un fito decisivo na historia da renacencia cultural
de Galicia.

22.- A celebracién do centenario diste acontecimento, convida a reconsiderar
o sifiificado do mensaxe transmitido nos “Cantares”. Un mensaxe que, tanto
como esprito e pobo, tanto como universalismo e galeguidade, foi, estética-
mente, un mensaxe de palabra e poesfa.

32.. Velahi por qué, ademiis dos aitos conmemorativos que se orgaicen pra reai-
tualizar na conciencia das xentes o acento de tal mensaxe, a Academia —como
6rgano oficial da nosa cultura— deberfa consagrar, con caracter de perdurabili-
dade, o simbolismo da data nunha celebracién anual.

42.- O millor xeito de o conseguir serfa que acordase decrarar Dia das Letras
Galegas, o 17 de maio de cada ano, a partir do presente. Contarfase asf, pra o
porvir, cunha xornada oficialmente adicada a honrar 6s nosos libros. O dfa 17
de maio de cada ano virfa ser a data destinada a recoller o latexo material da
actividade inteleitual galega.

52.- Ninguén desconoce que o libro ten unha forza simbdlica estraordinaria.
Sendo a amosa mdis reveladora do nivel cultural dos pobos, non é de estranar
o afan de esparexelo e de lle abrir camifios pra ensanchar o 4mbito dos seus lei-
tores. No caso de Galicia, ningunha data méis axeitada pra enaltecer e difundir
o libro eiqui producido, que a que conmemora a pubricacién da obra coa que
se encetdu o prestixio contemporaneo das Letras galegas.

62.- De atopar eco no acordo dos numerarios da Corporacién o contido dista
proposta, comprirfa dalo a conocer en Nota oficial, recabando a colaboracién
dos centros culturas de Galicia e a de todos os Centros Galegos do mundo, pra

percurar o ésito consagratorio da celebracion.

A acta da xunta ordinaria da RAG do 28 de abril de 1963, apenas tres semanas
antes da conmemoracion, di:

El Secretario dié a conocer una interesantisima proposicién que suscriben los
numerarios sefiores Fernandez del Riego, Gémez Roman y Ferro Couselo, en
relacién con el centenario de la publicacién de “Cantares Gallegos” de Rosa-
lia de Castro, que se cumple el 17 de mayo proximo. En su vista, acordé la
asamblea declarar “Dia de las Letras Gallegas” el 17 de mayo de cada afio, a
partir del presente, que esta Corporacién celebrara con la maxima solemnidad,
recabando, como se solicita, la colaboracién de las instituciones culturales del
pais y la de todos los Centros Gallegos del mundo para el mayor realce de tan
sefialada efemérides.

En principio, los actos que, a juicio de la Academia, deben tener lugar el afio
actual, en la fecha indicada, seran los siguientes: Visita a dofia Gala Murguia
de Castro, hija Gnica supérstite de los insignes don Manuel Murgufa y dofia
Rosalfa de Castro; ofrenda floral en las tumbas de Rosalfa y Murguia, al igual
que en la casa de la Matanza, en donde fallecié aquélla; sesién académica
extraordinaria en el paraninfo de la Universidad compostelana con interven-
cién de los académicos de nimero sefiores Otero Pedrayo, Carballo Calero y
Bouza Brey, y del correspondiente sefior Naya Pérez, y colocacién de una lapida
conmemorativa en la casa en que vivié la gloriosa lirica aquf en La Corufia,

esto dltimo a peticién del académico numerario sefior Freyre de Andrade.

Solicitouse a correspondente autorizaciéon do ministerio, como era preceptivo,
e apenas sen tempo para maiores encomendas, organizdronse as primeiras cele-
braciéns: un acto académico, aberto ao publico, no salén Fonseca da Univer-
sidade de Santiago de Compostela, presidido polo catedratico Enrique Moreno
Béez, no que o académico Ricardo Carballo Calero disertou sobre a figura e a

obra de Rosalia de Castro. Na primeira bancada habia catro poetas novos, que
participaron no acto: Xohana Torres, Arcadio Lopez Casanova, Carlos Casares
e Salvador Garcia-Bodafio. A afluencia de publico, segundo din as crénicas, foi
importante, ainda que selectiva. A continuacién realizouse unha procesion civica
ata a estatua da poeta na Ferradura compostela. En Vigo, A Corufia e Lugo tamén
se celebraron actos. Nesta tltima cidade, concretamente, o profesor Alonso Mon-
tero, Marfa Xosé Queizan e Xosé Luis Méndez Ferrin falaron sobre a autora de
Cantares gallegos e sobre a literatura galega en xeral. Polas mesmas datas, en Vigo,
inauguréabase a Fundacion Penzol. Ao ano seguinte, a RAG acordou dedicar o 17
de maio 4 figura e 4 obra de Castelao, que finara no exilio de Buenos Aires catorce
anos antes.

Dende o primeiro momento, a celebraciéon tivo un eco importante na prensa.
Non hai mdis que consultar os xornais daqueles anos. Mais hoxe é un aconte-
cemento cultural de primeiro nivel. Poucas iniciativas de tanta transcendencia
social como o Dfa das Letras Galegas. O que inicialmente foron actos académicos
case que en circuito cerrado, axifia foron asumidos na década dos 60 e nos anos
70 polo cada vez madis activo asociacionismo cultural, que en gran medida era
tamén activismo civico a prol das liberdades democriticas, a identidade nacio-
nal que promovia o galeguismo e a reivindicacién do idioma. O libro era o gran
protagonista, simbolo de recofiecemento e prestixio. As librerfas sacaban 4 rda
mesas con libros galegos. Sesenta anos despois podemos dicir que o Dia das Letras
Galegas implica a toda a sociedade, seguramente dun xeito desigual, pero cada
vez mais participativo: no ambito institucional, docente, asociativo, politico, eco-
némico, empresarial, medidtico, dentro e féra de Galicia. Unha iniciativa que a
RAG considerou de xeito moi especial para dedicar a celebracién neste ano 2023
a quen foi o seu principal promotor.

